
■ L’AURA

I resta bletsch e malempernaivel

■ SVIZRA / GRISCHUN

(lq) La resgia gronda Mayr-
Melnhof Swiss Timber a Do-
mat ha lantschà in’iniziativa
per pudair cumprar dapli laina
radunda en Svizra. Tenor Bern-
hard Ebner, gestiunari, na tan-
schia la laina ch’ins haja cumprà
en il Grischun betg per satisfar
a la dumonda odierna. Per quest
motiv haja l’interpresa lantschà
l’iniziativa da laina radunda en
ils chantuns Berna, Turitg e Son
Gagl. In ulteriur aspect da

quest’acziun saja era da perse-
quitar ina politica transparenta
e plausibla dals pretschs da lai-
na. La gruppa Mayr-Melnhof
vul era segirar a lunga vista las
furniziuns da laina radunda
svizra per la resgia a Domat. Ins
veglia minimar ils ristgs per la
resgia e per l’economia fore-
stala. La finamira saja da pussi-
bilitar in retgav pli aut en Sviz-
ra e da dar impuls ad in niz mo-
dern dals guauds.

Mayr-Melnhof
è a la tschertga da laina

La resgia gronda a Domat tschertga laina radunda en la Bassa. FOTO J. MENOLFI

(lq) Mo duas da quatter ovras
atomaras svizras survegnan la
nota «bun» da l’uffizi da surve-
glianza per la segirtad da me-
naschi. Leibstadt e Mühleberg
han survegnì bunas notas entant
che Beznau e Gösgen han mo ina
segirtad da manaschi sufficienta.
Il schlet resultat da Beznau sa ba-
sa sin in schabetg da l’avust passà

nua che dus collavuraturs èn ve-
gnids contaminads radioactiva-
main. Er il tetg da la chasa da ma-
schinas saja construì memia flai-
vel cunter bufs dal vent. Tar l’o-
vra a Gösgen vegn crititgà il fatg
ch’ins n’haja betg respectà alarms
da disturbis nunenconuschents e
n’haja era betg annunzià quest
cas.

Mo duas ovras cun bunas notas

■ (cp) Dapi il cumenzament da
december 2009 han ins pudì
constatar pliras giadas ch’igl
ha ina ludra en la vischinanza
da las ovras electricas La Punt
a Domat. La preschientscha da
quest animal ha pudì vegnir
cumprovada cun agid da la sur-
veglianza automatica da video a
la stgala da peschs da l’ovra elec-
trica. Ils films subaquatics da
l’uffizi da chatscha e pestga mus-
san senza dubi ch’igl animal ob-
servà è ina ludra d’ina lunghez-
za da 70 cm.

La ludra, ch’existiva oriunda-
main en l’entira Svizra, è svani-
da en nossas regiuns. La cum-
prova segirada d’ina ludra selva-
dia en il Rain alpin fiss perquai
bunamain ina sensaziun. Ils ul-
tims onns han pudì vegnir con-
statads en Svizra sulettamain
animals ch’eran fugids d’alleva-
ments. L’onn passà è vegnida
observada e pigliada ina ludra
pitschna al Lai da Murten.

Per il mument na pon ins
anc betg dir, sch’i sa tracta tar la
ludra observada d’in individi

immigrà en moda natirala u
d’in exemplar ch’è scappà d’in
allevament. Pir la prelevaziun e
l’analisa dal material genetic
(excrements, pail) pon furnir
las infurmaziuns relevantas.
Las proximas colonias da ludras
sa chattan en Baviera ed en il
Tirol.

Fin uss n’èsi betg stà pussai-
vel d’observar la ludra ordaifer
l’aua. L’uffizi da chatscha e
pestga supplitgescha la popula-
ziun d’annunziar eventualas
observaziuns.

Observà ina ludra al Rain alpin
KEYSTONE

Segns da premaveira

■ (anr/gns) Mintga staschung ò las sias atgnadads e las sias belezzas. Uscheia er la premaveira cura tgi la pra-
da sa preschainta an plagna fluriziun ed an cumplagna diversitad. Er schi glindesde dumang ègl do sur 1600 m
sur mar daple tgi 30 cm neiv sa fon santeir er tar nous sen chella otezza igls segns da premaveira. Tar las am-
premas flours tgi flureschan an totta parada la premaveira totgan las minicolas. Strousch tgi la neiv è davent
ed i vign pi tgod èn da contemplar sen igls noss pros mellas e mellas minicolas. Tar nous dattigl daples mini-
colas alvas tgi violettas. Chegl tg’ò da far cugl taratsch noua tgi ellas flureschan. Las minicolas èn da teissa e
tiers tgi dat nundumbrevlas minicolas èn ellas schurmagedas. La durada da fluriziun è radond 15 deis e da va-
seir èn minicolas anfignen sen l’otezza da 2500 m sur mar. Planget vign er sen igls ots premaveira, scu sen la
foto a Stalveder, la fracziun da Beiva, cun vista vers igl Piz Scalottas. FOTO G. N. STGIER

Arsentà fatschada
da chasa a Maladers

(pocha) Perquai che la tschendra
n’è betg vegnida deponida en ur-
den è in fatschada d’ina chasa d’ina
famiglia vegnida arsentada ier
avant mezdi a Maladers. Il donn
cumporta a plirs dieschmillis da
francs. In’abitanta ha prì la tschen-
dra or dal cheminé e deponì quel-
la en in satg da plastic sin il balcun,
cartend che quella saja sfradentada.
La fatschada en fieu e flomma han
ils pumpiers da Maladers e Cuira gì
svelt sut controlla.

■ (mc) Uonn serodunda il
100avel anniversari dalla mort
da Henry Dunant (1828–1910),
il fundatur dalla Crusch co-
tschna. Per conclusiun digl
onn giubilar ha liug quest atun
ella baselgia da Heiden (AR)
la premaudiziun dall’ovra
«Henry Dunant – ein dramati-
sches Menschenleben». La
cumposiziun da quella ovra
multimediala dalla classica mo-
derna deriva dil cumponist gri-
schun Gion Antoni Derungs, il
libret da cusseglier federal
Hans-Rudolf Merz.

Sco quei che Hans-Rudolf
Merz ha tradiu enviers la gaset-
ta dil Coop hagi el targlinau igl
emprem empau cun ina rispo-
sta silla damonda corrispun-
denta dil Podium cultural da
Heiden. Pér cu el hagi udiu che
il cumponist Gion Antoni De-
rungs ed il Collegium Musi-
cum da S. Gagl che vegn diri-
gius da Mario Schwarz seigien

era dalla partida, seigi el ladi-
namein staus fascinaus dil pen-
sum. Sco quei che Merz trade-
scha hagi el creau il text duront
sias vacanzas da stad 2007.
L’ovra consisti ord tschun ma-
letgs che representan epocas el-
la veta burasclusa da Henry
Dunant: affonza a Genevra,
Solferino, debrastgada sociala,
amur mistica tier Léonie Kast-
ner e surdada dil Premi Nobel.
Per el seigi ei stau ina gronda
sfida da far ina punt denter la
biografia ton briglianta sco tra-
gica dil fundatur dalla Crusch
cotschna culla musica preten-
siusa dil cumponist Gion An-
toni Derungs, ha Merz detg.

La premaudiziun dall’ovra «Henry
Dunant – ein dramatisches Men-
schenleben» ha liug ils 30 d’october
ella baselgia da Heiden. Ulteriuras
producziuns: 31 d’october e 5, 6, 7, 12
da november. Reservaziuns sut
www.ticketcorner.com» ni
tel. 0900 800 800.

Gion Antoni Derungs
e Hans-Rudolf Merz

Opera «Zauberberg»
e fanfaras per
l’anniversari

■ (lq) Il «Festival Tavau -young
artists in concert» è quest onn per
la 25avla giada. L’ediziun da giu-
bileum stat sut il motto «zum
raum wird hier die zeit» e ha lieu
dals 24 da fanadur fin ils 7
d’avust. Il motto derriva dal «Par-
sifal» da Richard Wagner ed
unescha la bellezza, l’istorgia e la
radiaziun da la cuntrada da Tavau
cun ils tuns da biabain quatter
tschientaners.

Durant l’entir festival inter-
pretescha il Guerrier Quartett a
corns franzos las fanfaras d’anni-
versari cumponidas da students
da las scolas autas da musica sviz-
ras. Era l’artist da tuns e suns
Andres Bosshard, la bratschista
Lea Boesch ed il Gémeaux Quar-
tett èn uonn da la partida a Ta-
vau. Ils organisaturs empermet-
tan in program variont da con-
certs cun il pianist Martin Helm-
chen ed Andryi Dragan ed il cel-
list Nicolas Altstaedt. Per il giubi-
leum ha il cumponist ungares
Gregory Vajda cumponì l’opera
«Zauberberg». Quella vegn pre-
schentada en il hotel Schatzalp.

Vatga mazza
ina dunna

(lq) Ad Uznach (SG) ha ina vatga
attatgà ina dunna da 68 onns e
blessà quella mortalmain. La va-
tga aveva fatg vadè curt avant sin
la pastgira. La dunna leva metter
la vatga en stalla, cura che quella
ha attatgà ella. Tenor la polizia è
la rentierta vegnida blessada
uschè ferm vi dal corp ed en fa-
tscha che scadin agid è stà invan.
La dunna è morta anc en il lieu
da disgrazia. Il vadè aveva in pur
vischin purtà en stalla e la dunna
aveva vulì far vegnir suenter la
vatga.

Davos:
AKD-Mitarbeiter
üben den Konkurs

Comeback
der Flimser Badenixe
am Ferientag
SO e BT pon ins retrair al kiosk

